ՏԵՂԵԿԱՆՔ
«Հայաստանի Հանրապետության Լոռու մարզի Քարինջ գյուղական համայնքի տարածքում պետական սեփականություն հանդիսացող հողամասի նպատակային նշանակության փոխելու  մասին» ՀՀ կառավարության որոշման նախագծի հիմնավորման
	1.
	Անհրաժեշտությունը

	
	«Հայաստանի Հանրապետության Լոռու մարզի Քարինջ գյուղական համայնքի տարածքում գտնվող հանքավայրի շահագործման,  հանքային իրավունքով ծանրաբեռնված և փաստացի շահագործման փուլում գտնվող` անտառային հողերի նպատակային նշանակության փոփոխումը կատարվում է  համաձայն Հայաստանի Հանրապետության կառավարության 2011 թվականի ապրիլի 21-ի <<Պետական և համայնքային սեփականություն հանդիսացող հողամասերի նպատակային նշանակությունն արդյունաբերության, ընդերքօգտագործման և այլ արտադրական նշանակության հողերի փոփոխելու մասին>> N 558-Ն որոշման 2-րդ կետի հիման վրա:



	2.
	Ընթացիկ վիճակը և խնդիրները 

	
	Ներկայացված որոշման նախագծով նախատեսվում է համայնքի վարչական սահմաններում  գտնվող,  պետական  սեփականություն  հանդիսացող անտառային հողերից 1.15 հա այլ հողերը փոխադրել արդյունաբերության, ընդերքօգտագործման և այլ արտադրական նշանակության հողերի կատեգորիա` ՀՀ Լոռու մարզի Քարինջ գյուղական համայնքի վարչական տարածքում գտնվող, Զկռուտի դոլերիտային բազալտների արդյունահանման համար: 

Վերոգրյալ տարծքը անտառածածկ չէ և փաստացի անօգտագործելի  քարքարուտ է:

Հանքարդյունահանման համար առկա են ՀՀ էներգետիկայի և բնական պաշարների նախարարության կողմից 2008թ. հոկտեմբերի 29-ի հանքարդյունահանման ՀԱ-Լ-14/567 լիցենզիան և ընդերքի տրամադրման գործակալության կողմից տրված 2010թ. հունվարի 26-ին թիվ 294  լեռնահատկացման ակտը, համայնքի  ղեկավարի դրական
 կարծիքը,  հողամասի  հատակագիծը՝  հողամասի  շրջադարձային կետերի  կոորդինատներով՝ VGS  համակարգում:

	3.
	Տվյալ  բնագավառում  իրականացվող  քաղաքականությունը

	
	Կատեգորիայի փոփոխությունը պայմանավորված է ընդերքoգտագործման ոլորտում գործող տնտեսավարող սուբյեկտի հանքային իրավունքն օրենքի շրջանակներում իրացնելու հնարավորության անհրաժեշտությամբ:



	4.
	Կարգավորման նպատակը և բնույթը

	
	Հանքավայրի շահագործման, հանքային իրավունքով ծանրաբեռնված և փաստացի շահագործման փուլում գտնվող` անտառային հողերի նպատակային նշանակության փոփոխում, հողամասն ըստ նպատակային նշանակության օգտագործում:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ տարածքային կառավարման, ՀՀ բնապահպանության, ՀՀ էներգետւիկայի և բնական պաշարների նախարարությունները:

	6.
	Ակնկալվող արդյունք

	
	Սույն հողամասի նպատակային նշանակությունը փոխելու մասին առաջարկությունը ներկայացվել է ելնելով համայնքի և համայնքի բնակչության հեռանկարային շահերից, խթան կհանդիսանա տարածաշրջանում փոքր և միջին բիզնեցի կայացմանը գործարկման արդյունքում համայնքում կստեղծվի 8-10 նոր աշխատատեղ: 


Հողերի օգտագործման  ժամանակավոր
սխեմաների համաձայնեցման միջգերատեսչական
հանձնաժողովի նախագահ                                                      Վ. Տերտերյան
